
(infanterie) masoek. Tiada lama lagi Mohamed Ali sampe di lapangan di depan itoe gedong. Di ini tempat ada bebrapa orang Rus tawanan jang diboeka pakeannja, digantoeng di poehoen-poehoen kajoe dan badannja penoe loeka bekas diseksa oleh barisan bashi bozouk. Kapitein Aksakoff di-iket tangannja dan tjoema dikasi pake kemedja sadja jang petja ; ia berdiri di tenga bebrapa soldadoe bashi bozouk jang soeda tjaboet pedang dan bersoerak aken boenoe itoe officier Rus. Di ini kebon ada banjak soldadoe bashi bozouk dan satoe bei bangsa Albanie ada doedoek di satoe permadani sambil isep pipa dan beromong sama doea officier Toerki, antara mana Mohamed Ali kenalin ia poenja sobat doeloe, Soleiman bei.

„Siapa soeda prenta aken seksa dan boenoe ini orang-orang tawanan ?" menanja Mohamed Ali jang madjoe ka depan, di-ikoet oleh sekalian soldadoenja. „Tjoema Achmed pacha jang ada kwasa aken kasi prenta tentang ini orang-orang tawanan, dan sekarang itoe generaal prenta saja anter ini orang-orang tawanan boeat disraken pada serda rekrim panglima prang.

„Allah membri berkah pada kau, soedarakoe," kata satoe bei bangsa Koerdi jang sigra bangoen berdiri. „ini penjamoen-penjamoen bangsa Rus ada banjak akal dan boleh djadi di tenga djalan iaorang nanti bikin soesa pada kau. Kau haroes bersoekoer pada kita orang jang soeda boenoe itoe andjing-andjing Christen. Tjoba liat begimana

